
Húsfundir! 
Húsfundir eru miðvikudaga kl. 14:30. 
Rétti staðurinn fyrir félaga til að koma 

sjónarmiðum sínum á framfæri .  
Allir að mæta! 

Fimmtudagur 1. júlí 
Grillferð í Heiðmörk kl. 16.00-18.00 

 
Fimmtudagur 8. júlí 

Ferð í Öskjuhlíðina með nesti  
kl. 16.00-18.00 

 
Fimmtudagur 15. júlí 

Blómadagur og blómakaffi  
kl. 14.00-18.00 

 
Fimmtudagur 22. júlí 

Sundferð (sundlaug ákveðin síðar) 
 

Fimmtudagur 29. júlí 
Opið Hús í Geysi 16.00-20.00 

 
Félagar ATH! 

Opið Hús verður annan  hvern  
laugardag í júlí! 

 Opið 10 júlí og 24 júlí frá 11-15.  

Morgunfundir 
Morgunfundir eru alla morgna og 

hefjast klukkan 09.00.  
Munið frían morgunmat  

frá kl. 09.00 til 09.30   
Allir að mæta! 

Fréttir af húsfundum  

2�

� �����
���		
���	�
��
���������	���
�����

�����������	
���

Aðalheiður Davíðsdóttir félagi í Geysi 
og mikil kraftakona lauk bílprófi í byrjun 
mars síðastliðinn. Hún hefur stefnt að 
því lengi að fara í bílpróf og lét loksins 
verða af því í byrjun ársins. Hún segir 
að ekki hafi verið erfitt að læra á bíl, en 
hún hafi tekið sér góðan tíma í námið. 
   Í framhaldi af bílprófinu ákvað Heiða 
að kaupa sér bíl sem hún hefur ekið 
síðan með glæsibrag. Bílinn fann hún 
á netinu og gekk fljótlega frá kaupum á 
Hyundai Accent fjögurra dyra 
sjálfskiptum eðalvagni. Við óskum 
Heiðu farsældar í umferðinni og að 
hún aki heilum vagni í höfn.  

Heiða fær bílpróf  
og kaupir bíl �

Ég var búin að vera mjög félagslega 
einangruð og hafði glímt við þunglyndi og 
kviðaröskun i langan tíma áður en ég fór 
að mæta í Klúbbinn Geysi árið 2004 og 
því búin að vera félagi þar í 6 ár. Áður 
hafði ég verið í iðjuþjálfun í 6 mánuði. Í 
iðjuþjálfuninni var mér bent á Geysi. Ég 
mætti í kynningu í klúbbnum og leist vel 
á. Ég var mjög félagslega einangruð og 
var mikið ein heima að prjóna eða lá 
undir sæng og leið illa. Þegar ég fór að 
mæta í Geysi þá fékk ég tilgang í lífinu. 
Ég fékk tilgang með því að þurfa að 
vakna og fara á fætur á hverjum morgni. 
Ég vann í eldhúsdeild klúbbsins og tók 
þátt í fjölbreyttum  verkefnum þar. Eftir 
eins árs veru í Geysi sá ég auglýst laust 
starf í ráðning til reynslu í klúbbnum. 
Starfið var í Hagkaupum í Skeifunni. 
Ráðning til reynslu er atvinnuúrræði sem 
félögum í Geysi stendur til boða til þess 
að prófa sig á vinnumarkaði. Ég ákvað 
að slá til og prófa að sækja um og viti 
menn ég fékk starfið! Ég byrjaði í 
heilsuvörunum, það er lífrænt ræktuðu 
vörunum og var svo seinna færð yfir í 
Nammilandið og gekk það bara vel. 
Starfshlutfall var 50% og vinnutími var frá 
09.00 - 13.00. Eftir að ég byrjaði  að 
vinna fór ég að sofa líkamlega þreytt í 
stað þess að vera andlega þreytt. Eftir að 
tímabilinu í ráðningu til reynslu lauk fór 
ég að vinna allan daginn á kassa í 
Hagkaup og gekk mjög vel. Seinna fór ég 
að vinna í Byko en missti starfið þar 
vegna samdráttar í kjölfar hrunsins. Ég 
fór þá stunda Geysi aftur af fullum krafti. 
Það hefur gert mér gott. Í dag starfa ég á 
skrifstofudeild klúbbsins og sinni þar 
fjölbreyttum verkefnum þar. Með hjálp 
Geysis fékk ég  vinnu og aukið  
sjálfstraust og tilgang til að vakna á 

morgnana og lifa lífinu á nýjan leik. Ég 
eignaðist fullt af nýjum vinum sem eru 
mínir bestu 
vinir í dag. 
Aðal breytingin 
sem ég finn á 
sjálfri mér er 
að ég er ekki 
lengur allan 
daginn upp í 
rúmi með 
vanliðan og 
kvíða. Ég reyni 
frekar að fara í 
Geysi og hitta 
allt góða fólkið 
sem þar er. Starfsfólk og félagar Geysis 
hjálpaði mér mikið þegar ég missti móður 
mína og fékk ég mikinn stuðning hjá 
þeim á erfiðum tímum. Ég held því fram 
að ég væri ekki jafn jákvæð og raun ber 
vitni í dag ef ég hefði ekki tekið þátt í 
starfi Geysis. Að hafa gerst félagi í Geysi 
hefur gert kraftaverk fyrir mig. 
Mig langar í lokin til að hvetja alla þá sem 
glíma við það að komast ekki framúr 
rúminu á morgnana og finnst þeir ekki 
hafa tilgang í lífinu að kynna sér 
starfsemi Klúbbsins Geysis. Þú gætir 
fundið þig þar eins og ég gerði. 
 
Þórunn Helga Garðarsdóttir,  
félagi í Klúbbnum Geysi. 

Það sem Klúbburinn Geysir 
hefur gert fyrir mig 

